
হােরিখেলা











(রাজস্থান)







পত্র দিল পাঠান কেসর খাঁরে

 কেতুন হতে ভুনাগ রাজার রাণী,—

লড়াই করি আশ মিটেছে মিঞা?

বসন্ত যায় চোখের উপর দিয়া,

এস তােমার পাঠান সৈন্য নিয়া

 হােরি খেলব আমরা রাজপুতানী।

যুদ্ধে হারি কোটা সহর ছাড়ি

 কেতু হতে পত্র দিল রাণী।



পত্র পড়ি কেসর উঠে হাসি,

 মনের সুখে গোঁফে দিল চাড়া।

রঙীন্ দেখে পাগড়ি পরে মাথে,

সুম্মা আঁকি দিল আঁখির পাতে,

গন্ধভরা রুমাল নিল হাতে

 সহস্রবার দাড়ি দিল ঝাড়া।

পাঠান সাথে হােরি খেলবে রাণী

 কেসর হাসি গোঁফে দিল চাড়া।



ফাগুন মাসে দখিন হতে হাওয়া

 বকুলবনে মাতাল হয়ে এল।

		 এই পাতা শেষ সম্পাদিত হয়েছে ১৪:০৩টার সময়, ৭ আগস্ট ২০২১ তারিখে।

